
Храм Pater Noster вядзе 
сваю гісторыю ад IV 

стагоддзя, калі спыніўся пе-
раслед хрысціянаў у Рымскай 
імперыі. Цягам гісторыі кас-
цёл зведаў на сабе разбурэнні 
і аднаўленні. У 614 годзе быў 
зруйнаваны персамі, паз-
ней адбудаваны рыцарамі-
крыжакамі і зноў панішчаны 
ў 1187 г. падчас крыжацка-
мусульманскіх войнаў. Год 
1345 стаў для святыні накана-
ваннем. Яна была канчатко-
ва зруйнаваная. Аж пакуль у 
1872 г., дзякуючы фундатар-

ству французскай прынцэсы 
Аўрэліі дэ Босі, не была ад-
будаваная разам з кляштарам 
сясцёр кармелітак.

На сённяшні дзень на 
сценах храма і на яго 

тэрыторыі знаходзіцца больш 
за 130 табліц з малітвай 
“Ойча наш” на розных мовах 
свету. Паводле хрысціянскай 
традыцыі, гэта якраз тое мес-
ца, дзе Езус навучыў апосталаў 
прыгожай малітве.

На асвячэнні табліцы 
прысутнічалі ўсе 

беларускія каталіцкія біскупы, 

Апостальскі Візітатар для 
грэка-католікаў у Беларусі 
архімандрыт Сяргей Гаек, а 
таксама прадстаўнікі дыпла-
матычнага корпусу: Гене-
ральны Консул Францыі ў 
Ерусаліме спадар Фрэдэрык 
Дэсаньё і Паўнамоцны Пасол 
Рэспублікі Беларусь у Дзяржа-
ве Ізраіль Ігар Ляшчэня.

Біскуп Віцебскі 
Уладзіслаў Блін захацеў 

падзяліцца з нашымі чытачамі 
ўражаннямі ад гэтай падзеі. 
“Асвячэнне табліцы з малітвай 
“Ойча наш” на нашай роднай 
мове – гэта падзея гістарычная. 
Храм Pater Noster, як і сам 
Ерусалім, збірае ўсіх нас раз-
ам: католікаў, праваслаўных, 
пратэстантаў. Таму што тут 
нас яднаюць Езус і малітва, 
якой ён нас навучыў. Пры-
кра, канешне, што сёння мы 
ўсё яшчэ так падзелены. Што 

няма поўнага адзінства сярод 
хрысціянаў. Але, спадзяюся, 
асвячэнне гэтай табліцы буд-
зе спрыяць яшчэ большай 
еднасці сярод прадстаўнікоў 
хрысціянскіх канфесій. Хацеў 
бы таксама адзначыць тых, 
дзякуючы каму стала магчы-
мым гэтае асвячэнне. Гэта 
католікі Мінска разам з ксянд-
зом Уладзіславам Завальню-
ком. Ідэя табліцы на белару-
скай мове паўстала менавіта 
ў іх асяроддзі. Гэта Амбаса-
дар Францыі ў Беларусі спа-
дар Мішэль Рэнеры, наш 
арцыбіскуп мітрапаліт Тадэ-
вуш Кандрусевіч, які даў ход 
ініцыятыве вернікаў і так пры-
гожа правёў літургію асвячэн-
ня табліцы. Я таксама хачу 
падзякаваць тым беларусам, 
якія ахвяравалі сродкі дзеля гэ-
тай высакароднай мэты і тым, 
хто прыбыў сюды ў якасці 

пілігрыма, а таксама кс. Вячас-
лаву Барку і кс. Юрыю Барку 
за арганізацыю пілігрымкі.”

Мара беларусаў 
здзейснілася. На іх 

мове ў Ерусаліме напісаная 
так блізкая ўсім хрысціянам 
малітва. Не раз вусны 
беларускіх пілігрымаў будуць 
вышэптваць святыя словы, 
просячы Айца Нябеснага за 
сваю краіну і народ. Няхай жа 
свяціцца імя Яго ў Беларусі і 
надыходзіць Яго Валадарства. 
Толькі так. Толькі згодна з Яго 
воляй магчымы хлеб штодзён-
ны. Толькі ўзаемнай пашанай 
і прабачэннем дасягаецца лад 
і супакой у грамадстве. А як 
вынік – вечная ўзнагарода, Ня-
бесны Ерусалім, які з’яўляецца 
марай кожнага хрысціяніна ва 
ўсім свеце.

Мара беларусаўМара беларусаў
25 кастрычніка адбылася значная падзея для 

ўсяго Касцёла ў Беларусі. У гэты дзень у 
Ерусаліме была асвечана табліца з малітвай “Ойча 
наш” на беларускай мове. Мерапрыемства прайш-
ло ў касцёле Pater Noster, куды прыбылі паломнікі з 

Беларусі.
 кс. Віктар Місевіч, фота з архіва Мінска-

Магілёўскай архідыяцэзіі

Наш падпісны індэкс 63783Наш падпісны індэкс 63783

Што чакае чалавека 
пасля смерці?

Пра вечнае жыццё разважае ай-
цец Міхал Ермашкевіч на стар. 2

Пластычная 
хірургія: грэх ці не?
Чытайце ў артыкуле 
кс. Віктара Місевіча на стар.7

Кто такие 
скауты?

Новая Новая 
капліца капліца 

для для 
вернікаўвернікаў

Артыкул пра радасную падзею Артыкул пра радасную падзею 
з Глыбоцкага дэканата чытайце з Глыбоцкага дэканата чытайце 
на стар.2на стар.2

Читай-
те на 
стр.4

Канец літургічнага года 
прыгадвае нам апошнія рэчы, 
якія чакаюць кожнага чалаве-
ка, незалежна ад яго жадан-
ня і свядомасці, – смерць і суд 
Божы. А таксама тыя, на якія 
ён ужо зараз можа і павінен 
паўплываць: неба або пекла.
 а. Міхал Ермашкевіч ОР

ДДумаецца, што недаацэньван-
не іх важнасці з’яўляецца 

адной з прычын таго, што ў све-
це так шмат зла, нават сярод 
вернікаў. Таму хацелася б гэтай 
невялічкай катэхезай заахвоціць 
чытачоў да правільнага разу-
мення і рэалізацыі ў сваім жыцці 
старадаўняга лацінскага выразу 
“Мemento mori” – “памятай пра 
смерць.” Не дзеля таго па-
мятай, каб упадаць у роспач, 
трывогу і забыцца на штод-
зённыя справы. 

ППамятай пра мэту свай-
го жыцця, бо пра-

жыць яго трэба так, каб 
ажыццявіўся найлепшы з 
магчымых варыянтаў.

ЖЖыццё, што пачало-
ся ў момант зачацця, 

калі бацькі, дзякуючы Богам 

дадзенай магчымасці, даюць цела, 
якое Бог надзяляе несмяротнай 
душой, ніколі не скончыцца. Яно 
мае тры этапы: перад нараджэн-
нем, калі фарміруецца цела; пас-
ля нараджэння, калі развіваецца 
душа; і пасля фізічнай смерці, калі 
чалавек “пажынае плён” другога 
этапу. Гэты трэці этап мае такса-
ма як бы два перыяды: першы – 
ад смерці да Апошняга Суда; другі 
– пасля Апошняга Суда, калі душа 
зноў атрымлівае цела, якое ўжо 
адрозніваецца ад таго, якое чала-
век меў пры жыцці ў залежнасці 
ад стану душы: грэшнага або свя-
тога.

ТТакім чынам, смерць – аддзя-
ленне душы ад цела – чакае 

кожнага. Матэрыяльнае цела рас-
кладваецца тым ці іншым спо-
сабам на хімічныя элементы. У 
сваю чаргу, нематэрыяльная душа 
ў тым стане, у якім яе застаў мо-
мант аддзялення ад цела, паўстае 
перад Святлом Божай праўды. Яна 
не можа ўжо сябе падманваць і ба-
чыць, што заслужыла: з’яднанне з 
Богам ці страту Яго на вякі. Най-
часцей, аднак, душа, якая ў мо-
мант смерці прымірылася з Богам, 
прынамсі праз шчыры жаль за 
грахі, павінна спачатку ачысціцца, 

перш чым увайсці ў вечнае шчас-
це. Можна ў нейкім сэнсе правесці 
аналогію з сітуацыяй, калі ча-
лавек перад уваходам у чыстае, 
зіхатлівае памяшканне ачышчае 
свой абутак, каб не забрудзіць гэ-
тую чысціню. “Нічога несвятога не 
ўвойдзе ў святасць Божую.” Аднаму 
на гэта трэба больш часу, іншаму – 
менш, у залежнасці ад колькасці 
і якасці “бруду”. Каталіцкі Кас-
цёл так і называе гэты стан – 
“чысцец”(Праваслаўная Царква 
такога слова не ўжывае, але так-
сама верыць у падобны “памеж-
ны стан”, у рэчаіснасць ачышчэння 
душы пасля смерці).

ППакуты ў чыстцы можна на-
зваць “кампенсацыяй” таго 

зла, якое чалавек здзейсніў у сваім 
жыцці і не паспеў яго кампенса-
ваць добрымі ўчынкамі. Душа ўжо 
пазбаўлена магчымасці нешта 
зрабіць для сябе і можа разлічваць 
толькі на міласэрнасць Бога і тых, 
хто яшчэ застаўся на зямлі і ахвя-
руе свае малітвы і адпусты.

Пакуты чысцовыя часам мо-

гуць адрознівацца ад пякельных 
толькі тым, што душы чысцовыя 
маюць любоў да Бога і надзею на 
тое, што некалі з ім з’яднаюцца. 
Тым не менш, пажадана, каб усё 
ж такі мы ўжо зараз рыхтаваліся 
да самага важнага і апошняга эк-
замену ў сваім жыцці – экзаме-
ну смерці і не спадзяваліся, як не 
вельмі добрыя студэнты, на ней-
кую “халяву” ці на тое, што яшчэ 
паспеем падрыхтавацца. Бо мо-
жам і не паспець…

ТТаму стараймася  максімальна 
карыстацца сродкамі 

збаўлення, якія Бог дае нам у 
Каталіцкім Касцёле: трываць у 
еднасці з Апостальскай Сталіцай, 
што пераказвае сутнасць Божай 
навукі, што мацуе нашу веру, а так-
сама ўдзельнічаць у Святых Сакра-
мантах, якія ў сваю чаргу перада-
юць нам Божую ласку – дапамогу, 
без чаго немагчыма практыкаваць 
хрысціянскія цноты і дасягнуць 
мэты, для якой прызначыў нас до-
бры Бог, – вечнага шчасця.

Сабралася духавенства і кан-
сэкраваныя асобы Віцебскай 
дыяцэзіі. Святары і сёстры 
сустрэліся са сваім біскупам, каб 

маліцца за Віцебскую дыяцэзію, за 
ўмацаванне ўласнага паклікання. 
Слова Божае падчас св. Імшы 
прамовіў а. Марэк Пасют OFMCap 

з Докшыц, а канферэнцыю для 
прысутных правёў а. Раман Шульц 
OP. Айцец Раман падчас выступу 
разважаў пра чыстасць і вернасць 
паклікання.

Біскуп Уладзіслаў аб’явіў пара-
дак сустрэч на наступныя месяцы 
і падзяліўся сваімі ўражаннямі ад 
пілігрымкі ў Святую Зямлю. Пасля 
сустрэчы ў касцёле і абеду ў мясцо-
вай плябаніі прайшло пасяджэнне 
дэканаў.

Увечары гасцінныя глыбоцкія 
парафіяне запрасілі свайго пасты-
ра ў вёску Гірстуны. Там дзякуючы 
намаганням жыхароў і пробашча 
кс. Мечыслава Янчышына паўстала 
каплічка. Біскуп Уладзіслаў 
накіраваўся туды, каб асвяціць 
яе. Аднавяскоўцы шчыра сустрэлі 
свайго біскупа, падарыўшы яму 
каравай і выслаўшы кветкамі да-
рогу да капліцы.

Варта адзначыць прысутнасць 
прадстаўнікоў улады на гэтым 
свяце. Спадар Яўген Татун, які 
з’яўляецца старшынёй мясцовага 
сельсавета, спрыяў пабудове ма-
ленькага храма. На імпрэзе так-
сама прысутнічала і выступіла 
перад вернікамі старшыня раён-

нага савета дэпутатаў спадары-
ня Валянціна Сямчонак. Яна ад-
значыла з’яднанасць вяскоўцаў 
у працы і ў малітве і выказа-
ла ўдзячнасць жыхарам вёскі за 
гасціннасць.

Біскуп Уладзіслаў, выступаю-
чы перад прысутнымі, падзяліўся 
разважаннямі пра месца касцёла 
ў жыцці чалавека. Ён заахвоціў 
вернікаў да актыўнага практыка-
вання веры ў штодзённым жыцці. 
Іерарх падзякаваў таксама тым, 
хто рупліва працаваў пры пабу-
дове капліцы. Асноўныя працы 
правёў мясцовы майстар спадар 
Алег Храпавіцкі, вельмі дапамаглі 
тэхнікай спадар Юрый Бервячо-
нак, а таксама спадар Васіль Кор-
бан з ААТ “Канстанцінаў Двор”.

Так насычана прайшоў чар-
говы дзень Віцебскага біскупа 
Уладзіслава. Яшчэ пару дзён на-
зад, выконваючы біскупскую 
калегіяльную паслугу, яму давяло-
ся быць на канферэнцыях у Рыме 
і Мінску. Аднак як можа пастыр не 
вярнуцца да сваёй паствы? Вернікі 
з Гірстуноў нездарма чакалі. Гэтая 
вёска, як і сотні іншых, – назаўсёды 
ў сэрцы біскупа.

15 лістапада біскуп Уладзіслаў Блін наведаў парафію Най-
свяцейшай Тройцы ў Глыбокім. Гэта адбылося падчас правяд-

зення дня духоўных сустрэч.
 кс. Віктар Місевіч, тэкст і фота

Выказваем шчырую ўдзячнасць 
нашым ахвярадаўцам за падтрымку. 
Свае ахвяраванні нам даслалі:

Ганарата Ляхновіч, г. Барысаў;
Галіна Юхнавец, г. п. Бягомль;
Леаніда Шаблоўская, в. Савуткі;
Генадзь Шаблоўскі, в. Савуткі;
Альбіна Протас, в. Савуткі;
Галіна Галуза, г. п. Падсвілле;
Гэнуэфа Балтрушэвіч, г. Навапо-

лацк;
Яніна Ткачова, г. п. Бягомль.
Асаблівая ўдзячнасць спадару 

Віталю Спірыдону з г .п. Астравец 

Гродзенскай вобласці за дапамогу ў 
стварэнні календара газеты.

Дзякуючы дапамозе нашых 
чытачоў, мы можам друкаваць газе-
ту. За ўсіх аўтараў і ахвярадаўцаў вы-
дання кожную першую суботу месяца 
адпраўляецца св. Імша.

Дарагія сябры, памажыце нам аб-
вяшчаць Добрую Вестку! Чакаем ва-
шых артыкулаў, фотаздымкаў альбо 
ахвяраванняў. Разам мы зможам рас-
казаць людзям пра Хрыста і яго Кас-
цёл. Няхай Вас благаславіць Бог, а 
святыя апосталы заступаюцца за Вас 
у кожную хвіліну жыцця.

Рэдакцыя “Каталіцкага Весніка”

Рэдакцыя дзякуе

Памятай пра мэту свайго жыццяПамятай пра мэту свайго жыцця

Плача свечка, плача,
Воскам аплывае.
За акном вятрыска
Жаласна спявае.

Жаласна спявае,
Думы навявае.
Успамін пра блізкіх
За душу кранае.

Адышлі далёка – 
Аж за небакрай.
Не пабачыш вокам,
Толькі ўспамінай.

Успамінай з любоўю
У малітве шчырай.
Адляцелі душы,
Нібы птушкі ў вырай.

Алена Пажога

Плача свечка

Арганізавалі імпрэзу кс. Аляксей 
Асон, а. Тадэвуш Дабравольскі і с. 
Ніколя. У катэдральным касцёле Езуса 
Міласэрнага сабралася моладзь з роз-
ных куткоў Віцебшчыны, таксама былі 
і госці – моладзь з Барысава разам з 
пробашчам а. Вячаславам Пялінкам і 
сёстрамі эўхарысткамі с. Таццянай і с. 
Наталляй. 

Аздобіла чуванне прыгожымі спевамі 
музычная група пад кіраўніцтвам с. 
Наталлі.

А. Вячаслаў прачытаў канферэн-
цыю, у якой адзначыў, што “чысціня 
хрысціянаў ёсць у тым, каб наследа-
ваць Хрыста чыстага,…быць 
чыстым яшчэ магчыма, 
але наследаваць Хры-
ста чыстага вельмі 
цяжка”. Напрыкан-
цы канферэнцыі 
сведчанне свай-
го сямейнага жыцця 
дала сужэнская пара 
Дзмітрый і Тацця-
на Образавы. Пасля 
была праца ў групах, 
падчас якой 
моладзь 
таксама 
разважа-
ла на 
тэму 

чыстасці. Кожная група падрыхтава-
ла некалькі пытанняў, на якія тут жа 
адказваў а. Вячаслаў.

Бліжэй да раніцы адбылася 
Св.Імша, цэлебраваў якую кс. Та-
дэвуш Каханоўскі. Тэму чыстасці 
адлюстроўвалі і некалькі мініяцюр, 
якія падрыхтавала моладзь з Барыса-
ва.

Не забыліся і на адарацыю Найсвя-
цейшага Сакраманта, і на ружанец.

Праз усю ноч моладзь малілася 
і атрымлівала шмат карыснай 
інфармацыі. Але таксама знайшоўся 
час і на гарбату з прыемнымі 
размовамі.

Хочацца сказаць вялікі дзякуй 
арганізатарам і ўдзельнікам сустрэчы 

за яшчэ адну цудоўную магчымасць 
наблізіцца да 

Бога.

Пытанне пра ўласную капліцу 
паўстала ўжо даўно, таму што з 
кожным разам дабірацца ў касцёл 
вернікам становіцца цяжэй. Асабліва 
пасля адмены аўтобуса, якім можна 
было прыехаць у абед дадому.

Спачатку вырашалі, дзе менавіта 
будзе сама капліца. Знайшлі ў вёсцы 
добрую хату. Потым усё і пачалося… 
Працавалі дружна, амаль усёй вё-
скай. Зрабілі добры рамонт, на што 
сабралі грошы. Усе нашы вясковыя 
жыхары прыносілі добрыя, амаль но-
выя рэчы: крэслы, абразы, дарожкі 
на падлогу. Жанчыны працавалі ў 
хаце, а мужчыны наводзілі парадак 
каля будучай капліцы: ставілі плот, 
падрыхтоўвалі глебу пад клумбу. Калі 
ў хаце ўсё было завершана, то пачалі 
высаджваць кветкі. Атрымалася так 

прыгожа, нібы ў батанічным садзе!
На ўрачыстасць адкрыцця капліцы 

прыехаў наш святар ксёндз Павел 
Самсонаў. На святую Імшу сабралася 
амаль уся вёска. Я лічу, што толькі дзя-
куючы моцнай веры ў Бога, самаадда-
най людской працы і арганізаванасці 
вяскоўцаў, гэтая падзея адбылася 
менавіта на вялікае каталіцкае свята – 
Унебаўшэсце Пана Езуса. І прайшло 
ўсё надзвычай урачыста і прыгожа.

Зараз кожную нядзелю дзякую-
чы ксяндзу Паўлу Самсонаву ў нас 
праходзіць святая Імша, дзе мож-
на памаліцца і па-сапраўднаму зра-
зумець сэнс і глыбіню веры. Гэта 
тым больш важна, бо цяпер у такім 
імклівым свеце людзі часта забы-
ваюцца прысвяціць сябе і свой час 
Богу.

„Хлеба нашага штодзённага дай 
нам сёння і адпусці нам грахі на-

шыя…” Лк. 11, 3-4

ДДобрай традыцыяй у нашым 
касцёле стала святкаван-

не “Дажынак”. Гэта ўшанаванне 
працаўнікоў вёскі, якія сва-
ёй шчырай і нялёгкай працай 
у поўным сэнсе кормяць нас. 
На ўрачыстасць былі запроша-
ны прадстаўнікі сельскіх гаспа-
дарак нашай парафіі, а таксама 
спецыялісты, якія непасрэдна 
штодзень “адорваюць” нас хле-
бам. У касцёле і ў зале плябаніі 
была арганізавана выстава дароў 
зямлі. Многія вернікі прынеслі на 
яе тое, што вырасцілі 
сваімі рукамі: садавіну 
і агародніну (быў на-
ват гарбуз вагой 40 
кг!), цудоўныя кветкі 
і лекавыя травы для 
імправізаванай аптэкі, 
а таксама розныя “ма-
рынады” і выпечку 
для дэгустацыі. 

ККсёндз-дэкан Анджэй Возь-
няк сардэчна вітаў гас-

цей. Адбылося асвячэнне вянкоў, 
снапоў і дароў і ўскладанне іх на 
алтар. Пасля ўрачыстай св. Імшы 
сімвалічным жэстам стала дзялен-
не хлебам. У знак падзякі за пра-
цу прадстаўнікі вёсак атрымалі ў 
дар боханы хлеба, каб потым дома 
падзяліцца з блізкімі. Усе дары 
з выставы былі прапанаваны 
дзіцячаму прытулку. Напрыканцы 
свята парадаваў цудоўным кан-
цэртам наш знакаміты калектыў 
“Паазер’е”.

УУсім было хораша і весела, як 
у дружнай сям’і, бо парафія 

– гэта супольнасць братоў і сяс-
цёр. Мы ўсе разам ства-
раем новае аблічча 
парафіі праз адказ-
насць і адкрытасць 
да іншага чалавека і 
гэтым садзейнічаем 
будаўніцтву Божа-
га Валадарства на 
зямлі.

У хлеба павінен быць пах любові
9 кастрычніка ў парафіі Святога Язафата ў в. Канстанцінава 

прайшлі “Дажынкі”.
 Анатоль Дубрынскі

“Дажынкі” ў Паставах“Дажынкі” ў Паставах
 Аліцыя Трафімовіч, парафія св. Антонія Падуанскага і Беззаган-

нага Зачацця НПМ у Паставах

Праз любоў і веру да Бога
У нашай вёсцы Сяргеевічы Пастаўскага раёна не так даўно ад-

крылася капліца. Дзеля гэтага было ўкладзена шмат сіл і, канеш-
не ж, веры, працавітасці нашых вяскоўцаў.

 Андрэй Стаброўскі

Сустрэча каталіцкай моладзі 
ў Віцебску

У Віцебску ў ноч з 29 на 30 кастрычніка адбылася дыяцэзіяльная 
сустрэча моладзі на тэму: “Чыстасць – гэта Божы Дар”…

 Алеся Пілімон

Праца селяніна-хлебароба здаўна 
лічылася нялёгкай. Нездарма ў народ-
зе казалі: хто хлеба хоча, той мусіць 
быць у поце. Праз увесь год трэба 
было кланяцца зямельцы, укладаць у 
яе багата сілы і працы, каб яна адарыла 
шчодрым ураджаем. “Зямля-талерка: 
што пакладзеш, тое і возьмеш.” Але, 
цяжка працуючы, умелі нашы продкі 
і весяліцца. Традыцыя святкаваць 
“Дажынкі” вельмі даўняя, і як цудоўна, 
што 15 гадоў таму яна аднавілася і ста-
ла падзеяй рэспубліканскага маштабу.

У Канстанцінаўскай парафіі Св. Яза-
фата Кунцэвіча Глыбоцкага дэканата 
“Дажынкі” ў гэтым годзе святкавалі 
ўпершыню. 9 кастрычніка а 11-й 
гадзіне адбылася Святая Імша, 
на якой вернікі ўзносілі да Бога 
словы падзякі за плён зямлі. 
Касцёл да свята і прыбра-
ны быў незвычайна: яго 
ўпрыгожвалі не толькі бу-
кеты з восеньскіх кветак, але і 
каласы, садавіна, агародніна, што вы-
глядала надзвычай маляўніча, цеша-
чы позірк разнастастайнасцю яркіх 
фарбаў. Чырвоныя налітыя яблыкі, 
зялёныя сакаўныя грушы, буйны 
фіялетавы вінаград, сціплая карыч-
невая бульбачка, барвовыя буракі, 
сонечна-аранжавыя гарбузы… А над 
усім – залацістыя каласы, перавітыя 
бялюткай стужкай. І ўсё гэтае багац-
це – у лазовых кошыках на фоне льня-
нога, вышытага чырвоным, аздобле-
нага карункамі даматканага ручніка. 
Дзякуючы мастацкаму таленту і гу-
сту спадарыні Алены Татун, якая да 
кожнай імпрэзы ладзіць прыгожыя і 
арыгінальныя дэкарацыі, свята адчува-
лася адразу, як толькі пераступіш парог 
касцёла. Але якія былі б дажынкі, каб 
не знайшлося месца для хлеба! Духмя-
ныя караваі былі ўрачыста ўнесены ў 
храм на самым пачатку Святой Імшы. 
“У хлеба павінен быць пах любові,” – 

такія словы прагучалі падчас казання. 
Святое Евангелле згадвае прытчу, дзе 
расказваецца пра вясёлую бяседу, ка-
торую праігнаравалі запрошаныя. Як 
распавядаў кс. Генадзь Рэйшэль, свя-
точнай вячэры ў многіх рэлігіях на-
даецца вялікае значэнне. І Апошняя 
Вячэра, што адбывалася ў Вялікі Чац-
вер, асвяціла хлеб па-новаму. Вобраз 
вясёлай бяседы з’яўляецца абяцан-
нем той вячэры, якая будзе ладзіцца 

ўжо ў Валадарстве Бо-
жым. І толькі тыя, для 
каго Эўхарыстычны 
Хлеб меў пах любові, 

хто ўмеў дзяліцца хле-
бам надзённым з іншымі 

людзьмі, будуць вартымі зна-
ходжання на гэтым вяселлі.
Пасля супольнай малітвы вернікаў 

да алтара падышла працэсія з дарамі: 
свечкай, Евангеллем, хлебам і віном, 
кветкамі і зямлёй. Кожная з гэтых 
рэчаў мае свой сакральны сэнс, а разам 
яны сімвалізуюць адзінства духоўнага і 
матэрыяльнага, паказваючы іх непад-
зельнасць у нашым жыцці. Нездарма 
ж Цела і Кроў Хрыста былі перамене-
ны ў плады зямлі. 

У канцы Святой Імшы вырашчаны 
сёлета ўраджай быў асвечаны, таксама 
як і караваі. Яны былі ўрачыста перадад-
зены кс. Генадзем у рукі прадстаўнікоў 
кожнай вёскі парафіі разам з наказам 
дзяліцца гэтым хлебам з усімі жыхарамі: 
і католікамі, і праваслаўнымі. Завяршы-
лася свята спевамі гімна “Цябе, Бога, 
праслаўляем”. І кожны дадаваў яшчэ 
словы падзякі за сёлетні ўраджай.

За некалькі тыдняў да свята кс. Ге-
надзь пажартаваў: “Дажынкі” будуць 
парафіяльныя, але на рэспубліканскім 
узроўні.” Свята сапраўды атрымалася 
цудоўным. Мы спадзяёмся, што свят-
каванне “Дажынак” стане яшчэ адной 
добрай традыцыяй Канстанцінаўскай 
парафіі.

ў тваім доме!4 ІНТЭРВ'Ю

Ці шмат хто з вас ведае, па-
важаныя чытачы, хто такія 
скаўты? Чым яны займаюц-
ца? Якое дачыненне маюць 
да Касцёла? На гэтыя пытанні 
“Каталіцкі Веснік” папрасіў 
адказу ў сястры Эвы Бялец-
кай – дзевы кансэкраванай, 
якая з’яўляецца кіраўніком 

для скаўтак у Лынтупах.
– Эва, пару слоў пра тое, хто 

такія скаўты?
– Скаўт – рыцар Хрыстовы. 

Гэта чалавек, які ідзе дарогай да 
Хрыста, каб стаць сапраўдным 
хрысціянінам. Увогуле фармацыя ў 
скаўтынгу пачынаецца з 8 гадоў – 
гэта “ваўчаняты”. 
Яны 

Валанцёры Душпастырства сем’яў 
Віцебскай дыяцэзіі сумесна з дабра-
чынным фондам ”Адкрытыя сэрцы” не 
ўпусцілі магчымасці звярнуцца са словамі 
віншавання да матуль у гэты дзень. Акцыі 
прайшлі 14 кастрычніка ў супермарке-
це “Веста № 142” Віцебска і ў цэнтраль-
ным універмазе Магілёва. Аднак мэтай 
акцыі было не толькі падкрэсліць знач-
насць мацярынства, але і нагадаць пра 
каштоўнасць кожнага зачатага дзіцяці пад 
сэрцам у мамы.

Мякка і далікатна, стараючыся не азм-
рочваць святочнага настрою, мы звярталі 

ўвагу жанчын на праблему абортаў, бо 
паняцці “мацярынства” і “аборт” абса-
лютна несумяшчальныя. З падарунка-
вых календароў і буклетаў “выглядвалі” 
немаўляты, а надпіс “Выберы жыццё” 
заклікаў задумацца пра важнасць вы-
бару кожнай канкрэтнай жанчыны. На 
ўстаноўленых намі экранах наведвальнікі 
магазінаў змаглі ўбачыць слайд-шоу з 
красамоўных плакатаў у абарону жыцця. 
Як хочацца, каб у нашай краіне ўсё больш 
мацярок адкрывалі свае сэрцы не толькі 
для запланаваных, доўгачаканых дзетак, 
але і для тых, якія прыйшлі ў гэты свет без 

асаблівага запрашэння.
Насуперак традыцыі ў гэты дзень ва-

ланцёры адорвалі сваёй увагай не толькі 
маці, але і тых, для каго мацярынства – 
перспектыва некалькіх бліжэйшых гадоў. 
Дзяўчатам-падлеткам і закаханым парач-
кам прызначаліся 
буклеты аб 
цнатлівасці, не-
бяспецы грамад-
зянскага шлю-
бу, кантрацэпцыі 
і абортаў. І хоць 
гэта інфармацыя 
з’яўляецца кро-
пляй у акіяне 
пошласці і 
разбэшчанасці су-
часнага свету, ве-
рым, што з Божай 
дапамогай мала-
дыя людзі зной-
дуць свой шлях 
чысціні і радасці.

Усе валанцё-

ры адзначылі нейкую асаблівую цікавасць 
мужчын да акцыі. Хочацца спадзявацца, 
што ў бліжэйшай будучыні побач з Днём 
маці сваё ганаровае месца зойме і Дзень 
бацькі, бо як без дзяцей, так і без бацькоў 
мацярынства не бывае.

выхоўваюцца паводле кнігі 
“Маўглі”. З 12 гадоў дзеці распачына-
юць сапраўдную скаўцкую прыго-
ду. Пасля 6 гадоў жыцця ў скаўцкім 
кап’і яны прымаюць на сябе адказ-
насць за выхаванне праз канкрэт-
нае служэнне ў скаўцкім руху – 
гэта “вандроўнікі” і “правадніцы”. 
Трэба падкрэсліць, што хлопцы 
і дзяўчаты ў нашым каталіцкім 
скаўтынгу фарміруюцца асоб-
на. Скаўтынг жа – гэта рух, які 
накіраваны на выхаванне моладзі 
і дзяцей. Мэта скаўтынгу – адданае 
служэнне Богу і людзям. Яшчэ па-
мылковым з’яўляецца меркаванне 
пра тое, што скаўт – своеасаблівы 
“касцельны піянер”. Гэта не так. 
Спадзяёмся, што дзякуючы нашай 
прысутнасці ў беларускім Касцёле 
падобнае меркаванне зменіцца. 

– Раскажыце пра зараджэнне 
скаўцкай дзейнасці, як усё пачы-
налася?

– Заснавальнікам сусветнага 
руху скаўтаў з’яўляецца лорд Ро-
бэрт Бадэн-Паўэл, англійскі ге-
нерал. У 1907 годзе на востраве 
Браўнсі ён стварыў першы летнік. 
Яго жонка Олаў Бадэн-Паўэл ады-
грала значную ролю ў руху скаўтаў, 
паколькі распачала карпатлівую 
працу з дзяўчатамі. Што даты-
чыць Лынтупаў, то тут цяпер 

знаходзіцца група-звяз дзяўчат, 
што існуе два з паловай гады. 

Нашай нябеснай апякункай 
з’яўляецца св. Агнешка. Калі 
гаварыць пра гісторыю 
скаўцкага руху ў Беларусі, 

то ён налічвае больш за 10 

гадоў.
– Колькі скаўтак у Лынтупах?
– Пакуль тут 18 скаўтак ва 

ўзросце 11 – 17 гадоў.
– Якія у Вас як у адказнай за 

скаўтак асноўныя задачы?
– Я як звязовая кірую фармацы-

яй дзяўчат. Мы, скаўткі, бескарыс-
на, з радасцю стараемся дапама-
гаць у розных патрэбах парафіі і на-
шай мясцовасці ўвогуле. Я імкнуся, 
каб увесь скаўцкі год быў для іх як 
мага больш цікавым і карысным 
для душы і цела. Арганізоўваем 
розныя курсы, сустрэчы, фэсты, 
падчас якіх маем магчымасць 
спаткацца са скаўткамі і скаўтамі з 
іншых рэгіёнаў нашай краіны. За-
канчэннем працы скаўцкага года 
з’яўляецца летнік – выезд на пры-
роду. Там мы жывём два тыдні ў 
лесе. Асноўная мая задача ў час гэ-
тага летніка – даць скаўткам  па-
трэбную і цікавую інфармацыю, 
навучыць жыццю ў сяброўстве з 
іншым чалавекам і прыродай (а 
гэтае жыццё не заўжды з’яўляецца 
лёгкім), дапамагчы ў пазнанні 
Пана Бога і веры ў Яго. А самае 
галоўнае, каб гэта была для іх 
сапраўдная прыгода.

– Раскажыце, калі ласка, пра 
Дзень братэрскай думкі? Што 
гэта за свята?

– Свята братэрскай думкі ад-
значаюць у дзень нараджэння 
заснавальніка скаўтынгу Робэр-
та Бадэн-Паўэла – 22 лютага. Гэта 
свята адзначаецца скаўтамі ўсяго 
свету. Мы таксама яго адзначаем. 
Усе скаўты Беларусі – з Лынтупаў, 

Паставаў, Мінску, Гомеля, Барыса-
ва, Івянца, Віцебска (а гэта тыя пун-
кты, дзе цяпер ёсць парафіяльныя 
групы скаўтаў) – сустракаюцца ў 
адным месцы. Падчас сустрэчы 
знаёмімся, размаўляем, молімся, 
ладзім гульні, спяваем, дорым адно 
аднаму прыемныя словы, абмень-
ваемся ўсмешкамі, умацоўваем 
сяброўства, удзельнічаем у роз-
ных конкурсах. Гэтую атмасферу 
словамі цяжка перадаць, проста 
трэба там з намі пабываць.

– Як адрозніць скаўта ад про-
стага чалавека?

– Скаўтаў лёгка можна адрозніць 
па вонкавым выглядзе – яны но-
сяць мундзір. У юнакоў – гэта бэ-
жавая кашуля і цёмна-сінія шта-
ны, а ў дзяўчат – блакітная кашуля 
і сіняя спадніца. На галаве цёмна-
сіняя берэтка з крыжам. Кожны 
звяз мае гальштук свайго колеру, 
якім ён адрозніваецца ад іншых 
рэгіёнаў. Лынтупскія скаўткі но-
сяць светла-зялёныя гальштукі з 
жоўтай нашыўкай. Правадніцы за-
вязваюць чырвоны гальштук як 
сімвал служэння. Таксама важным 
элементам скаўцкага мундзіра 
з’яўляецца нашыўка руху – гэта 
чырвоны васьміканцовы крыж 
святога Яна Ерусалімскага, аз-
доблены залатой лілеяй. Восем 
канцоў крыжа сімвалізуюць во-
сем Блаславенстваў. Лілею носяць 
скаўты ўсяго свету.

– Якія планы ў вас і ў вашай 
групы надалей?

– Рыхтуемся да скаўцкіх рэка-
лекцый, што плануюцца падчас 
зімовых канікул, потым нас чакае 
святкаванне Дня братэрскай думкі. 
Мы спадзяёмся, што прывязём у 
Лынтупы са спаборніцтваў “пер-
шае месца”. У траўні паедзем на 
агульнабеларускае спаборніцтва 
паміж скаўцкімі коп’ямі – такім чы-
нам мы пакажам свае здольнасці, 
веды і проста будзем разам. Нас 
таксама чакае ў гэтым годзе шмат 
парафіяльных мерапрыемстваў, у 
якіх мы будзем прымаць актыўны 
ўдзел. І наша галоўная падзея – 
летнік. Будзем пазнаваць як мага 
больш цікавых рэчаў, вучыцца 
быць самастойнымі і адказнымі. 
А паколькі самы галоўны абавя-
зак кожнага скаўта – штодзённы 
добры ўчынак, будзем старацца 
рабіць як мага больш дабра на Бо-
жую хвалу.

Гутарыла Юзэфа Лаўрэцкая

Мамін дзень
Дзень маці адзначаецца ва ўсім свеце, але толькі ў нашай краіне гэта 

падзея прымеркавана да праваслаўнага свята – Пакрова Прасвятой 
Багародзіцы. І гэта вельмі сімвалічна, бо, углядаючыся ў вобраз Дзевы 
Марыі, мы можам убачыць ідэал мацярынства, рэалізаваны ва ўсёй поўні 

і прыгажосці.
 Святлана Варанко

ППерад пачаткам урачыстасці 
была адарацыя Найсвя-

цейшага Сакраманту ля абраза 
Святога Тадэвуша. Затым ксёндз 

пробашч Мікалай Ліпскі прывітаў 
гасцей, у першую чаргу святароў: 
ксяндза Марка з Польшчы, які 
раней служыў у лучайскім кас-

цёле, ксяндза Чэслава Куцме-
жа з Варапаева (ён і цэлебраваў 
Святую Імшу). А казанне было 
прысвечана малітве. Асаблівую 
ўвагу ксёндз Чэслаў засяродзіў 
на тым, як мы размаўляем з Бо-
гам, ці прыслухоўваемся да свай-
го голасу. 

УУ канфесіяналах паслугу 
споведзі аказвалі святары 

з Дунілавіч і з Пастаў. Узнёсла 
спяваў хор з Глыбокага, прыго-
жай была працэсія вакол касцё-
ла. А як цудоўна і з густам былі 

аздобленыя цэнтральны алтар 
і абраз Святога Тадэвуша! Не 
з замежных экзатычных кве-
так, а са звычайных восеньскіх 
хрызантэмаў і марозкаў былі 
зроблены дзівосныя рознакаля-
ровыя кампазіцыі! І працавалі 
над імі не сталічныя дызайнеры, 
а вясковыя жанчыны. Бачна, Дух 
Святы натхніў іх на такую твор-
часць.

Пасля Імшы быў канцэрт. А за-
кончылася ўрачыстасць феер-
веркам.

УУжо пяты год арганізатарам 
гэтага мерапрыемства 

з’яўляецца парафія Нараджэн-
ня Маці Божай. Пробашч айцец 
Лешэк Вітвіцкі на пачатку св. 
Імшы зазначыў, што таленты трэ-
ба развіваць. Гэта Божы дар, які 
нельга закопваць у зямлю. Свя-

тар прывітаў удзельнікаў фесты-
валю і пажадаў усім поспехаў у 
спаборніцтве.

ППасля св. Імшы ў 
парафіяльным будын-

ку адбылося само мерапрыем-
ства. Гурты з розных парафій 
Віцебскай дыяцэзіі спявалі 

Фэст у “Перліне Пастаўшчыны”Фэст у “Перліне Пастаўшчыны”
УУ суботу, 29 кастрычніка, у Лучайскім касцёле (Пастаўскі 

дэканат Віцебскай дыяцэзіі) адбыўся парафіяльны фэст 
Святога Тадэвуша. На яго сабралася шмат вернікаў як з нава-
кольных вёсак, так і з Пастаў, Шаркаўшчыны, Глыбокага, Мяд-
зеля, Жодзіна, Мінска. “Перліна Пастаўшчыны” – так многія 
называюць гэтую святыню – прыцягвае людзей сваёй прыга-

жосцю, неардынарнасцю, багатымі духоўнымі традыцыямі.
 Ганна Анішкевіч

5 лістапада ў Браславе прайшоў фестываль рэлігійнай песні 
“Птушкай будзь!”. 

 кс. Віктар Місевіч, тэкст; Аляксандр Ваўковіч, фота

песні і гралі на інструментах. Фе-
стываль наведалі і госці: гурт 
з Мінска “Небасхіл”, а таксама 
фолк-гурт “Pete Paff”.

ППаводле ацэнкі журы, 
найлепш сваю музыч-

ную праграму прадставілі гур-
ты з Дзеркаўшчыны і Друі. Яны 
падзялілі першае месца. Моладзь 
з Глыбокага атрымала другое 
месца, а выканаўцы з Ахрэмаўцаў 
аказаліся на трэцім. Усе пераможцы 
атрымалі прызы і памятныя гра-
маты. Варта зазначыць, што журы 
ўзнагародзіла гурт з Ахрэмаўцаў 
прызам глядацкіх сімпатый, а 
Святлана Трапук – удзельніца гэ-

тага гурта – была адзначана за 
высокі ўзровень выканаўчага 
майстэрства. Таццяна Ікановіч з 
Дзеркаўшчыны таксама атрымала 
прыз сімпатый журы.

ФФестываль “Птушкай будзь” 
спрыяе не толькі згурта-

ванню моладзі вакол Евангел-
ля і Касцёла, але і дапамагае ма-
ладым людзям адкрыць у сабе 
выканальніцкія таленты. Несум-
ненна, гэтая імпрэза прыносіць 
карысць не толькі парафіям 
Віцебскай дыяцэзіі, але і робіць 
свой унёсак у развіццё культуры на 
Браслаўшчыне і ва ўсёй Віцебскай 
вобласці.

Вікторыя Лебзяк:
Мой хрост адбываўся ў праваслаўнай царкве, калі 

я была зусім маленькая. Шкада, але ў маёй сям’і 
ніколі не практыкавалася жывая вера. Таму я на 
працягу многіх гадоў нічога не ведала пра Бога. У 
14 гадоў я пачала шукаць Госпада, бо вельмі хацела 
пазнаёміцца з Ім і пазнаць Яго любоў. Свой пошук я 
пачала ў некалькіх праваслаўных парафіях, заходзіла 
туды часта на малітву, размаўляла са святарамі. Ад-
нак я мала разумела сэнс службы, не магла знайсці 
моладзевага асяроддзя, а гэта было 
для мяне самым важным на той 
момант. Праз некаторы час я да-
ведалася, што мая аднагодка 
ходзіць у касцёл. Зайшоўшы пер-
шы раз у каталіцкі храм, я адчу-
ла сябе як дома. Словы святара 
запалі мне ў душу. Таксама я 
пазнаёмілася з моладдзю. 
У хуткім часе прыня-
ла святыя сакраманты. 
Цяпер хаджу ў касцёл і 
прымаю актыўны ўдзел 
у яго жыцці. Дзякую 
Богу за гэты дар.

Да кагосьці яны прыходзілі 
дадому, камусьці давялося 

сустрэцца з імі на вуліцы ці чуць 
пра іх ад знаёмых. Не зусім звы-
чайныя людзі, апранутыя заўсёды 
прэзентабельна. Яны імкнуцца 
паразмаўляць на філасофскія 
ці біблейскія тэмы і падарыць 
часопісы “Сторожевая башня” ці 
“Пробудитесь”. Але мала хто з нас 
ведае, што за гэтымі ўсмешкамі і 
зычлівасцю стаіць добра структу-
раваная арганізацыя з цэнтрам у 
Брукліне, якая мае мала чаго агуль-
нага з сапраўднымі хрысціянскімі 
ідэаламі. 

Звернемся да гісторыі ўтварэння 
згаданага рэлігійнага руху. У 

сярэдзіне 19-га стагоддзя Чарльз Расэл 
засумняваўся ў правільнасці перакладу 
Святога Пісання на англійскую мову і 
вырашыў самастойна заняцца яго тлу-
мачэннем. У выніку паўстае не толькі 
скажоны пераклад Бібліі, але і новая 
рэлігійная супольнасць, якая пасля шэ-

рагу судовых працэсаў і зменаў назвы 
назавецца арганізацыяй вядомых нам 
Сведкаў Іеговы. Галоўнымі пастулатамі 
дзейнасці гэтай супольнасці як тады, 
так і цяпер з’яўляецца актыўная 
місіянерская дзейнасць і абвяшчэн-
не хуткага Канца Свету! Прычым у 
практыцы абавязкова прызначаецца 
дакладная дата гэтага эсхаталагічнага 
канца. Сведкі Іеговы глыбока перака-
наныя ў тым, што падчас Армагедону 
ўратуюцца выключна 144000 чалавек, 
якіх Іегова возьме на нябёсы, астатнія 
ж, таксама выключна члены дадзенай 
супольнасці, будуць радавацца вечна-
му жыццю на зямлі!

Сведкі Іеговы практыкуюць 
актыўнае місіянерскае служэн-

не: звяртаюцца да людзей на вуліцах, 
ходзяць па дамах, арганізуюць гру-
пы вывучэння Бібліі на месцах. Але 
мала хто з нашых чытачоў ведае, 
што да ўсяго гэтага дадаецца цікавы 
часопіс, які вы на ўласныя вочы ніколі 
не ўбачыце. Называецца ён “Наше 
царственное служение”. Яго нельга 
выносіць за межы Залы Царства (так у 
іх называецца дом малітвы). У ім змяш-

чаюцца рэкамендацыі адносна таго, як 
маніпуляваць вашай свядомасцю пад-
час размовы. Там утрымліваюцца змест 
размоў і рэкамендацыі да дзеянняў на 
кожны выпадак ці кожны ваш адказ. 

Такім чынам, Сведкі Іеговы пра-
водзяць актыўную місіянерскую 

дзейнасць, накіраваную на прыцяг-
ненне як мага большай колькасці люд-
зей у сваю супольнасць. Разам з тым 
нельга не прыгадаць практыку скла-
дання картатэкі місіянерскага служэн-
ня, у якую заносяцца індывідуальныя 
звесткі пра чалавека ці яго сям’ю. Чым 
больш у вас жыццёвых праблем, тым 
часцей вы будзеце мець магчымасць з 
імі бачыцца і размаўляць.

Што ж рабіць, калі візіты 
Сведкаў Іеговы сталі частымі 

і назойлівымі? Калі спаткаеце іх на 
вуліцы, пастарайцеся як мага хутчэй 
сысці, спаслаўшыся на ўласныя спра-
вы. І пры гэтым абавязкова не кідайце 
ніякіх рэплік, бо гэта вельмі добрая 
магчымасць вамі зманіпуляваць ці на-
ват проста зачапіць. Калі яны прыйшлі 
да вас дадому, калі ласка, не запра-
шайце іх да сябе. Будзьце ветлівымі, 

але не распавядайце пра сябе і сваю 
сям’ю. Бо, па-першае, Сведкі Іеговы 
лічаць сябе экспертамі ва ўсіх сфе-
рах. А па-другое, усё, што вы скажаце, 
будзе выкарыстана супраць вас. І між 
іншым, дадзеныя пра вашу сям’ю аба-
вязкова будуць занесены ў абшчын-
ную картатэку, якую выкарыстае не 
адно пакаленне місіянераў. Памятай-
це, Іегавістаў нельга пераканаць у іх 
няправільнасці! Тых з іх, каго можна, 
да вас не пашлюць. Вы трактуецеся імі 
выключна як аб’ект навяртання і па-
тэнцыйны сябра іх арганізацыі. Таму 
раю як мага хутчэй скончыць размову 
і не траціць каштоўнага часу, які мож-
на скарыстаць у іншым, больш карыс-
ным накірунку.

Падсумоўваючы, варта дадаць, 
што ў Каталіцкім Касцёле ёсць 

усе неабходныя сродкі для збаўлення. 
У любым касцёле вам адкажуць на 
пытанні і дадуць параду. Праз паслу-
гу святара кожны чалавек мае магчы-
масць прыняць Божую ласку. Не вар-
та шукаць паратунак у арганізацыі, 
якая паўстала ў 19-м стагоддзі і на 
свой лад скрыўляе праўду пра Божае 
Аб’яўленне. Усім чытачам “Каталіцкага 
Весніка” жадаю жыццёвай мудрасці і 
дароў Духа Святога.

Сведкі Іеговы: хто яны?

Вікторыя Селезень:
Калі ў дзяцінстве 

бацькі хрысцілі мяне ў 

праваслаўнай царкве, 

натуральна, майго даз-

волу ніхто не пытаў. 

Туды я хадзіла некалькі 

раз у год з бабуляй. 

Мяне заўсёды незада-

вальняла ў храме тое, 

што я не разумела той 

мовы, а разам і нічога, што там адбыва-

лася. Мне было 15 гадоў, калі я пайшла з 

сяброўкай у Касцёл. Мяне ўразіла тое, што 

там адбываўся дыялог святара з людзьмі, 

усё было на роднай беларускай мове. По-

тым менавіта ў каталіцкім храме я знайш-

ла Бога, адчула Яго прысутнасць, вяла з ім 

размову. Пачала прымаць удзел у сакра-

мантах. Вось так і засталася.

Раман Калугін:
Калі мне было 12 гадоў, маці пазнаёмілася з баптыстамі. Яны і распавялі хлопчыку Рому, што Бог яго любіць! Я пачаў хадзіць на заняткі, маліцца, чытаць Біблію, задаваў шмат пытанняў рознага кштал-ту. Але па некаторых абставінах я збег. Ад Бога таксама. Я тады быў шпаркі хлопец! Уступіў у БРСМ, працаваў журналістам. Тады і пазнаёміўся з 

ксяндзом Кшыштафам 
Мікалайчыкам, які прывёў 
мяне ў Касцёл. Мне было 
14 гадоў. Я вельмі рады, 
што магу быць такім 
католікам, якім 
ёсць зараз.

Напэўна, не аднойчы нашым 
чытачам даводзілася чуць, 

бачыць ці сустракацца са Сведкамі 
Іеговы. 

 Раман Калугін

Рознымі шляхамі людзі прыходзяць да Бога. У гэтым апытанні маладыя людзі раскажуць пра тое, што яны знайшлі ў Касцёле 
і як прыйшлі ў каталіцтва.                                                                         гутарыла Ірына Грэйць

Дыякан Даніла Сваяк:
Мой пераход да Каталіцкага Касцёла адбыўся, калі мне было 16 

гадоў. Я, як і кожны малады чалавек у гэтым узрос-

це, шукаў пэўнага шляху ў жыцці. Хоць я і 

быў дастаткова актыўным “маскоўскім” 

праваслаўным, але праз сваю рэлігійную 

неадукаванасць не ведаў многіх рэчаў 

пра веру, Бога, сакраманты. Слухаючы 

казанні праваслаўных бацюшкаў у сваім 

прыходзе, я быў перакананы ў тым, што 

каталікі – гэта “секта з Амерыкі”, якой 

трэба асцерагацца. І вось, як сапраўдны 

бунтаўнік, я вырашыў залезці “ў сэрца 

ворага” – зайсці ў мясцовы касцёл. 

Падчас гэтага візіту я сустрэў люд-

зей, якія захапілі мяне сваёй да-

брынёй ды адкрытасцю. Я хутка 

знайшоў сваё месца ў супольнасці 

і прыняў Сімвал Веры. Цяпер дзя-

кую Богу, што дазволіў мне ўвайсці 

да Каталіцкага Касцёла, дзе існуе 

найкарацейшы шлях да вырата-

вання.

Алена Лявіцкая:
Калі б я не хадзіла ў 

пілігрымкі, не бачыла 
каталіцкага жыцця, то, 
напэўна, не адважылася 
б вызнаць Сімвал Веры. 
Але, убачыўшы глыбо-
кую веру людзей у Кас-
цёле, я ўзяла шлюб і пе-
райшла з праваслаўя ў 
каталіцтва. Тым больш 
мужу і жонцы вельмі 
складана быць у розных 
веравызнаннях і жыць 
разам. Агульнае навед-
ванне храма, удзел у 
Святой Імшы, суполь-
ная малітва – усё гэта 
аб’ядноўвае і ўмацоўвае 
сям’ю. Я вельмі радая, 
што Пан Бог даў мне такі 
цудоўны выбар. Спадзя-
юся, што нашы будучыя 
дзеці будуць католікамі.

ССапраўды, сёння з поспе-
хам медыцыны ў галіне 
пластычных аперацый 

назіраецца росквіт медыцынскіх 
цэнтраў, якія прапануюць та-
кога кшталту паслугі. І 
калі дзесятак гадоў таму 
дазволіць сабе падобныя 
аперацыі маглі выключ-
на багатыя асобы, то за-
раз яны даступныя для 
людзей з сярэднім дастаткам. Але 
наколькі маральным з’яўляецца  
зварот да хірурга-пластыка? 

ННапачатку спытаем у сябе, 
якія галоўныя прынцы-
пы медыцыны? Напэўна, 

сярод самых істотных мы на-
завём наступныя: папярэджан-
не захворванняў, тэрапія, абяз-
больванне і апека хворага. Калі 
лекар і пацыент, які просіць 
дапамогі, прытрымліваюцца 
такіх прынцыпаў, тады медыч-
ныя захады ў тым ліку і ў пла-
стычнай хірургіі можна назваць 
высакароднымі і неабходнымі. 
Напрыклад, вяртанне чалавека 
да здароўя пасля дарожнага зда-
рэння ці прамысловай траўмы 
немажлівае без элементаў пла-
стычнай хірургіі. Тое самае мо-
жам сказаць і пра лячэнне пры-
роджаных дэфектаў, такіх, як за-
ячая губа або лячэнне ракавых 
захворванняў, напрыклад, скуры. 

ЗЗусім іншая сітуацыя ў ча-
лавека, яко му не пада-
баюцца яго цалкам зда-

ровыя нос або вушы. Альбо калі 
немаладая ўжо жанчына змага-

ецца з часам і прыроднай 
заканамернасцю, прося-
чы хірурга пазбавіць яе 
зморшчынак ці двайнога 
падбародка. Ці можна на-
зваць этычна апраўданай 

аперацыю па павелічэнні грудзей 
ці вуснаў? Думаю, не. Таму што та-
кога кшталту захады не прадык-
таваныя неабходнасцю паправіць 
здароўе. Яны вынікаюць са звы-
чайнай фанабэрыі і культу цела. 
А таксама часта з’яўляюцца жа-
даннем стымуляваць эратыч-
ны ўплыў на акружэнне. Таму 
выпадае канстатаваць, што 
немаральнымі і заганнымі 
з’яўляюцца такія пластычныя 
аперацыі, якія чалавека ператва-
раюць у прадмет пажадлівасці і 
маніпуляцый. 

ННяцяжка заўважыць, што 
сёння інтэгральнае да-
бро чалавека зводзіцца 

толькі да ўзроўню вонкавай 
прывабнасці. Асабліва ў ма-
ладых дзяўчат і хлопцаў пры 
няправільным фармаванні асобы 
могуць з’яўляцца думкі кштал-
ту: чаму я выглядаю не як сэкс-
сімвал? Чаму ў мяне цела не як у 

чалавека з вокладкі 
часопіса? Думаю, 
што перш чым ісці 
і марнаваць гро-
шы ў клініках пла-
стычнай хірургіі, 
варта задумацца: 
а чаму я павінен 
быць падобны да 
“адфоташопленай” 
вокладкі? Чаму ўсе 
павінны раўняцца 
на нерэальны сэкс-
сімвал? Так, цела 
можа звярнуць ува-
гу. Але не затрымае 
надоўга. Затрымаць 
можа ўнутраны 
свет, духоўнае ба-
гацце. 

ХХацеў бы 
звярнуц-
ца цяпер да 

дзяўчат і жанчын, 
якія найбольш пе-
ражываюць за сваю 
знешнасць. Дарагія 
сёстры, не думайце шаблонамі. 
Кожная з вас мае свой непаўторны 
шарм і прыгажосць. Навошта цяр-
пець боль ад скальпеля ці нейка-
га там ботакса, калі 
такія захады могуць 
быць небяспечнымі? 
Міс Аргенціны Са-
ланж Маньяна памёр-
ла пасля пластычнай аперацыі, 
калі дактары рабілі ёй карэкцыю 
ягадзіц. Здавалася б, найлепшая 
клініка для VIP-персон, аднак… 

ТТаму не спяшайцеся ісці 
да пластычных хірургаў 
і весці да іх сваіх дзяцей. 

Калі вы з’яўляецеся вернікамі 

Каталіцкага Касцёла, то ведайце, 
што пластычныя аперацыі толькі 
тады з’яўляюцца дабром, калі ра-
туюць чалавека ад калецтва ці 
цяжкай хваробы. У іншых выпад-

ках – яны маральна 
заганныя. Старайце-
ся быць прывабнымі 
тымі сродкамі, якія 
ніколі не пагор-

шаць вашае здароўе. Займайцеся 
фізкультурай і спортам, вядзіце 
здаровы лад жыцця, правільна 
харчуйцеся. І, канешне, не забы-
вайце пра гармонію душы і цела. 
Бо толькі той, хто духам малады, 
ніколі не старэе і застаецца прыго-
жым назаўсёды.

Сяргей Кавалёнак з Полацка даслаў нам пытанне на 
маральна-этычную тэму: што думаюць каталіцкія тэолагі пра 
пластычную хірургію? Ці вернікам Каталіцкага Касцёла мож-
на звяртацца па дапамогу да лекараў-пластыкаў? Як ацаніць 
такі ўчынак? Ці не прынясе ён замест задавальнення ад ля-

чэння псіхічны дыскамфорт і згрызоты сумлення?
 кс. Віктар Місевіч

27 лістапада 2011 г.    Мк 13,33-37
Адвэнт – час чакання. Гэта актыўнае 

чаканне называецца чуваннем. Ча-
каем прыходу Пана. Ён прыйдзе ў 
апошні дзень, каб судзіць жывых і 
памерлых. З Ім сустрэнемся ў дзень 
нашай смерці. У Адвэнце нагадва-
ем сабе, што маем Пана.Ён даверыў 
нам наша жыццё. Ён Пан, а не мы. 
Ён уладарыць над часам, а не мы. І 
Ён прыходзіць тады, калі захоча,каб 
мы аддалі Яму плён любові, да якой 
Ён зрабіў нас здольнымі. Не мо-
жам праспаць нашага жыцця. Кож-
ны дзень без любові, кожны дзень у 
грэху – гэта дзень, калі спім. Чувайце 
ў любові!

– Ці свядома я жыву?
– Магчыма, толькі існую?
– Ці ўмею лічыць гады свайго жыцця?
– Ці раблю рахунак сумлення?
– Ці рэгулярна спавядаюся?
– Ці ўсведамляю, што часу мала і прыйд-

зе дзень, калі трэба будзе даць справаздачу са 
свайго жыцця?

– Магчыма, лічу, што я – усемагутны і 
смерць і суд мяне не датычаць?

– Ці кожны дзень люблю?
– Ці стараюся выконваць Божую волю?
– Ці пазбягаю грахоў, якія забіваюць 

любоў?

– Што ўбачыў бы Езус у маім жыцці, 
калі б прыйшоў сёння і спытаўся пра маю 
любоў?

– Ці было б за што ўзяць мяне да неба?
– Магчыма, сплю і сню пра мае будучыя, 

магчымыя, добрыя ўчынкі?

4 снежня 2011 г.                Мк 1,1-8
Падрыхтоўка выбранага народу на 

сустрэчу са Збавіцелем адбылася праз 
адыход ад грэху. Да такой падрыхтоўкі 
заклікае свій народ Ян Хрысціцель.За 
гэту дзейнасць аддае сваё жыццё. Вяд-
зе жыццё аскета і памірае як пакутнік. 
Аднак бачыць збаўленне не ў сваіх 
учынках. Вучыць, што адыход ад зла 
падрыхтоўвае дарогу Езусу, Які пры-
нясе новую якасць жыцця. Гэта но-
вая якасць – жыццё Божых дзяцей, 
акунутых у Святым Духу. Гэта Бог – 
Выканаўца ўсяго добрага, што ёсць 
у нас. Гэта Ён робіць вялікія справы 
праз маленькіх людзей. Гэта Ён пера-
мяняе наша сэрца, сужэнства, сям’ю 
і нашу Радзіму. Яго трэба чакаць і 
клікаць у Адвэнце.

– Ці заўважаю, што грэх перашкаджае 
мне ісці за Езусам?

– Ці не завельмі перажываю развітанне 
са сваім грахом?

– Ці не “кручуся” занадта вакол самаго 

сябе? Напрыклад, шукаючы тлумачэння і 
апраўдання для сваіх грахоў?

– Магчыма, надта давяраю сваім до-
брым учынкам?

– Магчыма, думаю, што мая святасць і 
дасканаласць збавіць свет?

– Ці памятаю, што гэта Бог – прычы-
на дабра ўва мне і ў свеце?

– Ці не прыпісваю сабе празмерных 
заслугаў?

– Ці адкрыты на Яго прапановы і Яго 
голас?

– Ці маю смеласць рабіць тое, што хоча 
Ён, нават, калі гэта непапулярна?

– Ці чакаю і клічу Пана да свайго 
жыцця?А можа, думаю, што ”сама даска-
наласць” змагу парадзіць сабе сам?

11 снежня 2011 г.    Ян 1,6-8.19-28
Ян меў асаблівае заданне свед-

чыць пра Езуса і падрыхтаваць свет 
на Яго прыйсце. Выконваючы сваё 
пакліканне, найлепш увайшоў у 
гісторыю збаўлення. Не быў ні пра-
рокам, ні Іллёй у простым разуменні 
тагачасных жыдоў. Быў кімсьці, хто 
меў сваё, важнае ў Божай перспек-
тыве, заданне. Не хацеў, каб яго 
лічылі збаўцам. Ён рыхтаваў да-
рогу для Збаўцы. Яго дзейнасць-
хрост пакаяння-была просьбай аб 
прабачэнні, звернутай да Бога. Праз 
гэты жэст ён рыхтаваў народ на су-
стрэчу з Езусам. Вучыў прызнаваць 
свой грэх,  каб адкрыцца на Хры-

ста, Які прынясе збаўленне ад граху 
і смерці. Ён заклікаў прыняць Езуса-
Збаўцу. Ён быў тым, хтопаказваў 
святло, але не хацеў свяціць сваім 
бляскам. Ён не хацеў  засланяць са-
бой Езуса. Некаторыя  з яго вучняў 
пайшлі за Езусам. У нядзелю 
радасці надыходзячага збаўлення, 
Ян з’яўляецца для нас узорам ча-
кання ў радасці. Ён – узор аддаван-
ня ўсяго, што маем, справе Езуса. Бо 
шаша шчасце – у Езусе.

– Ці цаню я сваё жыццё і сваё 
пакліканне?

– Ці ведаю сваё месца ў Божым плане?
– Ці цаню каштоўнасць маёй штодзён-

най вернасці Богу?
– Ці вучуся на малітве і на духоўным 

кіраўніцтве разумець сэнс свайго жыцця?
Магчыма, заўсёды адчуваю незадаваль-

ненне ад свайго жыцця?
– Магчыма, хачу заняць месца Бога?
– Ці не хачу будаваць свет паводле сваёй, 

магчыма і добрай, волі?
– Ці разумею, што гэта – бязбожная 

пыха?
–  Ці веру, што, выконваючы свае справы 

згодна з Божай воляй,удзельнічаю ў вялікім 
Божым плане?

– Ці прызнаю сваю слабасць і грэш-
насць?

– Ці шукаю з пакорай праўды пра сябе 
,каб прыняць Езуса?

– Ці патрабую Езуса?
Рубрыку вядзе кс. Павел Кнурэк

Разважанні, якія вам прапануем, пажадана чытаць, маючы 
перад вачыма тэкст са Святога Пісання, вызначаны на кож-

ную нядзелю.

Разважаем над Божым словам

Чаму ўсе 
павінны 

раўняцца 
на нерэальны 
сэкс-сімвал?

Толькі той, хто духам 
малады, ніколі 

не старэе і застаецца 
прыгожым назаўсёды



№8
 лістапад 2011 г. 

Добрая Вестка 
ў тваім доме!8

Юрыдычны адрас: 210041, г. Віцебск, 
вул. Чкалава, д.52, корпус 1
Тэл./факс: 8(0212)25-29-31
Адрас для карэспандэнцыі: 211730, 
вул. Кірава, д.6, г.п. Бягомль, 
Докшыцкі р-н, Віцебская вобл.
Тэл.: 8(02157)3-30-44
 e-mail: katalickivesnik@gmail.com

Пасведчанне аб дзяржаўнай рэгістрацыі сродка масавай інфармацыі №1437 ад 5 красавіка 2011 года выдадзенае Міністэрствам інфармацыі РБ

Выходзіць адзін 
раз на месяц на 
беларускай і 
рускай мовах
Тыраж 2400 экз.
Аб'ём 2 друкава-
ныя аркушы, 
фармат А3
Афсетны друк
Падпісана ў друк
22.11.2011 г. у 21.35

Газета набрана і звярстана
на настольна-выдавецкім 
комплексе рэдакцыі газеты 
«Каталіцкі Веснік», 
перададзеная па каналах 
сувязі і надрукавана ў УПП 
«Віцебская абласная друкарня», 
г. Віцебск, вул. Шчарбакова-
Набярэжная, 4
Заказ8758

Тэхнічны рэдактар: 
Дзмітрый Лупач

Карэктары: 
Юрась Бабіч, 

Таццяна Смоткіна

Галоўны рэдактар: 
кс. Віктар МісевічГазета Віцебскай дыяцэзіі

Выдавец: 
рэлігійная місія «Дабрачыннае каталіцкае 
таварыства «Карытас» Віцебскай дэяцэзіі 

Рымска-каталіцкага Касцёла ў РБ

Заснавальнік:
мясцовае рэлігійнае аб'яднанне «Віцебская 
дыяцэзія Рымска-каталіцкага Касцёла ў РБ»

РОЗНАЕ

Шаноўны ксёндз Андрэй!
Сардэчна віншуем Вас з Імянінамі. Жа-

даем усіх патрэбных даброт, плённай пра-
цы, моцы Святога Духа. Няхай Маці 
Божая і святы заступнік апостал Андрэй 
заўсёды дапамагаюць вам і ўсюды абараня-
юць. Дзякуем шчыра за адданую працу і аб-
вяшчэнне Божага слова. Памятаем пра Вас 
у малітве.

Удзячныя парафіяне з Падсвілля

Шчыра віншуем ксяндза Анджэя 
Бочара, пробашча парафіі Святога 
Станіслава ў вёсцы Далёкія Браслаўскага 
раёна, з Днём нараджэння (6 лістапада) 
і імянінамі (30 лістапада). Мы ўдзячныя 
Пану Богу, што ў нас служыць такі свя-
тар. Ён заўсёды знаходзіць для кожнага 
добрае слова, вучыць быць сапраўднымі 
хрысціянамі, шчыры ў працы і ў малітве, 
мае вялікі душпастырскі аўтарытэт у 
вернікаў з іншых парафій.

Ксёндз Анджэй! Няхай Бог асвеціць 
Ваш шлях шчодрымі ласкамі. Хай Маці 
Божая заўсёды атуляе Вас сваёй апекай, 
а Дух Святы хай заўжды натхняе.

Парафіяне

Праяўленне міласэрнасці 
і спагады

Бяда пастукалася ў дом маладой 
маці з вёскі Узрэчча, што на Глы-
боччыне: у час пажару абгарэлі 
маленькія дзеткі і іх бабуля, агонь 
знішчыў усё нажытае. Гэтую 
бяду як сваю ўласную ўспрынялі 
парафіяне касцёла Святой Тройцы. 
Збор сродкаў для сям’і пагарэльцаў 
арганізаваў парафіяльны “Кары-
тас”, дапамагалі і вернікі з легіёна 
Марыі. 

Мы ў які раз пераканаліся ў 
тым, што дабрыня людская не мае 
межаў. Бадай, кожны парафіянін 
прычыніўся да гэтай дабрачыннай 
акцыі. Ахвяравалі грошы, перадалі 
адзенне для дзетак і іх маці, не-
каторыя гатовыя падзяліцца мэ-
бляй. На сабраныя сродкі мы 
купілі цацкі, памперсы, дзіцячае 
харчаванне, каля 6 мільёнаў 
рублёў перадалі грашыма. Рады, 
што нашыя парафіяне не засталіся 

абыякавымі да чужой бяды. 
Праяўленне міласэрнасці і спа-

гады да сям’і, якая трапіла ў бяду, 
-- яскравае пацвярджэнне таго, 
што любоў да бліжняга жыве ў 
сэрцах нашых людзей. 

Запаліць іскру надзеі
Сёстры францішканкі сям’і 

Марыі, валанцёры парафіяльнага 
“Карытаса” і насельнікі Стануль-
скага сацыяльнага прытулку 
сябруюць даўно. Сястра Ганна 
Блышко не раз гасціла ў іх, запра-
шала дзяцей і да сябе на кубачак 
гарбаты з тортам. І вось чарго-
вая сустрэча адбылася ў пачатку 
лістапада, на гэты раз у кляштары 
сясцёр францішканак сям’і Марыі. 
Сёстры загадзя падрыхтаваліся да 

прыходу сваіх юных сяброў: спяклі 
пірог, накрылі салодкі стол. А ва-
ланцёры “Карытаса” паклапаціліся 
пра забаўляльную праграму з 
конкурсамі і гульнямі. 

Сустрэча задоўжылася. Дзеці, 
абдзеленыя бацькоўскай любоўю, 
адчуўшы цяпло нашых сэрцаў, не 
хацелі развітвацца. Яны спявалі 
разам з намі, гулялі, частаваліся 
прысмакамі, і іх вочкі свяціліся ра-
дасцю.

Арганізуючы гэтую сустрэчу, мы 
імкнуліся запаліць у збалелых сэр-
цах дзяцей, якія па волі лёсу выму-
шаны жыць у прытулку, іскрынку 
надзеі на тое, што міласэрны Бог 
не пакіне іх, што ўсё будзе добра. 
У прытулак (на жаль, не дадому, 
не да бацькоў) яны вярнуліся з 
салодкімі падарункамі, якімі, ду-
маю, падзяліліся са сваімі сябрамі.

Прапанавалі 
сваё сяброўства

Сустрэча з выхавальнікамі 

і выхаванцамі Мярэцкаўскага 
дзіцячага садка была чаканай і ра-
даснай. З першай хвіліны мы адчулі: 
тут нам рады. У госці, як падабае, 
мы (аўтар гэтых радкоў і ксёндз 
пробашч касцёла Святой Тройцы 
ў Глыбокім Мечыслаў Янчышын) 
прыехалі не з пустымі рукамі. У 
якасці падарункаў прывезлі для 
дзетак алоўкі, фламастары, каля-
ровую паперу, пластылін, а таксама 
салодкія гасцінцы – кавун, цукеркі, 
сокі, печыва. Малыя, у сваю чаргу, 
падрыхтавалі для нас невялічкі 
канцэрт мастацкай самадзейнасці. 
Яны чыталі вершы, спявалі песні, 
танцавалі, удзельнічалі ў конкурс-
най праграме. 

Шчыра парадаваліся за 
юных артыстаў і ў чарговы раз 
пераканаліся, якімі таленавітымі 
растуць нашы дзеці. На развітанне 
хлопчыкі і дзяўчынкі падарылі 
нам свае “ручкі”, выразаныя з па-
перы, прапануючы тым самым 
сваё сяброўства. 

Спачуванне
Сёстрам Служабніцам Езуса ў Эўхарыстыі глыбока спачуваем у 

сувязі з адыходам у вечнасць сястры Рэгіны Шаркель. Няхай Пан 
Бог прыме яе ў Нябеснае Валадарства.

Кс. Пробашч Францішак Кісель і парафіяне з Полацка

Карытас – значыць любоў

Адзін з галоўных накірункаў дзейнасці парафіяльнага “Ка-
рытаса” Глыбоцкага касцёла Святой Тройцы – дабрачыннасць. 
Тры мерапрыемствы, якія прайшлі апошнім часам, – гэта 
толькі частка той справы, да якой прычыніліся валанцёры на-

шага дабрачыннага каталіцкага таварыства “Карытас”.
 Іна Вайцяховіч, дырэктар  парафіяльнага “Карытаса” Глыбоцкага 

касцёла Святой Тройцы

Увага! Падпіска на першае 
паўгоддзе 2012 года!

Дарагія сябры! Ужо паўгода, як выходзіць наша газета. Мы вельмі 
рады, што колькасць падпісчыкаў павялічваецца з кожным месяцам. 
Сапраўды, атрымліваць “Каталіцкі Веснік” праз пошту надзвычай 
зручна. У Віцебскай вобласці газета трапляе да чытачоў на наступны 
дзень пасля свайго выхаду з друкарні. Крыху іншая сітуацыя ў астатніх 
рэгіёнах Беларусі. Туды газета даходзіць пазней. Таму падпіска – адзіны 
спосаб пачытаць нашае выданне ў Брэсце, Лідзе ці Гомелі. Мы заах-
вочваем вас, дарагія нашы чытачы, падпісацца на “Каталіцкі Веснік”. 
Кошт падпіскі на месяц – 1520 рублёў, на тры месяцы – 4560 рублёў, на 
шэсць месяцаў – 9120 рублёў. Зрабіць гэта можна ў любым аддзяленні 
“Белпошты”.

Дарагія браты і сёстры! Падпісваючыся на нашу газету, вы дапа-
магаеце нам абвяшчаць Евангелле, расказваць людзям пра Хрыста 
і яго Касцёл. “Каталіцкі Веснік” таксама можа быць добрым пада-
рункам вашым блізкім. Падпішыце на яго сваіх сяброў і падарыце 
ім Добрую Вестку!

Рэдакцыя “Каталіцкага Весніка”

Ваша Эксцэлен-
цыя, Шаноўны біскуп 

Уладзіслаў Блін!
Дазвольце павіншаваць Вас 

з чарговым юбілеем біскупскіх 
пасвячэнняў, якія адбыліся 20 
лістапада 1999 года! Ад імя 
ўсіх супрацоўнікаў рэдакцыі 
“Каталіцкага Весніка”, аўтараў і 
ахвярадаўцаў нашай газеты даз-
вольце выказаць Вам безмеж-

ную ўдзячнасць за Вашу пастыр-
скую паслугу ў нашай дыяцэзіі. 
Жадаем Вам моцнага здароўя, 
Божай ласкі і Божага спрыяння ў 
вырашэнні складаных пытанняў. 
Няхай св. Язафат, Ваш апостальскі 
папярэднік на Віцебскай зямлі, 
заступаецца за Вас і памагае ў 
кіраванні дыяцэзіяй.

Вашыя дыяцэзіяне і рэдак-
цыя “Каталіцкага Весніка”


